
soedah moesna), tapi kaloe meliat ka'ada'annja sendiri kita
roepanja tida merasa bahoea ka'ada'an kita ada lebih bawa daripada marika. „Separo-djadja'an" siapa adanja Tiongkok? Tiongkok ada djadja'annja dari saban natie jang telah bikin tractaat
sama ia, dan itoe negri-negri sama siapa Tiongkok ada bikin tractaat ada Tiongkok poenja Jang Dipertoean. Tiongkok boekannja ada djadja'an dari satoe natie tapi dari semoea, dan kita
boekan boedaknja satoe natie tapi dari semoea. Mana lebih baek, djadi boedak dari satoe natie atawa dari banjak natie
natie? Kaloe kita ada boedak dari satoe natie, dan kaloe ada bahaja natuur, seperti bahaja bandjir atawa moesin kering, djato
pada Tiongkok, itoe natie jang dipertoean aken tjoba dapetken fonds boeat ringanken itoe kasoesa'an sebagi satoe kawadjiban
dan bagi-bagi itoe fonds diantara kita, sementara bangsa jang ditaloekken aken harep-harep ini pertoeloengan dari marika
poenja Toean. Kapan, brapa taon berselang, Tiongkok oetara telah alamken satoe bahaja natuur jang bangsa-bangsa asing tida merasa jang marika ada kawadjiban apa-apa boeat kirim pertoeloengan, dan tjoema itoe brapa bangsa asing jang perna tinggal di Tiongkok jang poengoet derma'an goena ringanken
itoe orang-orang jang menanggoeng kasengsara'an, dan orang Tionghoa jang meliat begitoe kata bahoea bangsa asing betoel
dermawan sementara sebetoelnja marika poenja perlakoean pada
kita masi terlaloe djaoe bilah dibandingken dengen apa jang negri jang dipertoean aken perlakoeken negri taloekan dalem itoe soeal! Ini ada mengoendjoeki bahoea kita masi tida bisa brendeng sama bangsa Annam dan Korea dan menaloek pada
satoe mogenheid kadoedoekannja ada djaoe lebih tinggi dan
lebih berfaeda dari pada menaloek pada banjak-banjak bangsa. Dari itoe „Separo-djadja'an" boekan panggilan jang betoel boeat Tiongkok; saja pikir kita haroes panggil Tiongkok satoe „hypocolony". Itoe perkata'an „hypo" ada diambil dari ilmoe pisa,
seperti perkata'an „hypophosphite". Satoe chemical jang poenja
clement phosporic compound ada dipanggil phosphorous compound. Jang lebih bawa dari compound ada dipanggil satoe hypophosphorous compound, seperti djoega satoe organisatie ada
poenjaken djoega tingkatan jang kedoea. Moelah-moelah kita pikir Tiongkok ada satoe negri semicolony, separo djadja'an dan
itoe soedah tjoekoep bikin kita maloe. Helas, kita tida taoe

